Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Trysor yn y nefoedd - Mathew 6:19-21

19 "Peidiwch casglu trysorau i chi’ch hunain yn y byd yma. Mae gwyfyn a rhwd yn gallu eu difetha, ac mae lladron yn gallu dod â’u dwyn. 20 Casglwch drysorau i chi’ch hunain yn y nefoedd – all gwyfyn a rhwd ddifetha dim byd yno, a does dim lladron yno i ddwyn dim byd. 21 Lle bynnag mae dy drysor di y bydd dy galon di.”

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu wisg môr leidr, map trysor. (Mae’n ddigon hawdd a rhad i ffeindio neu wneud wisg môr leidr – sgarff am eich pen a ‘patch’ du ar eich llygaid. Medrwch brynu (neu fenthyg) cleddyf plastig yn rhad. I wneud map trysor, rhwbiwch fag te dros ddarn o bapur a’i adael i sychu. Gwnewch lun o ynys ar y papur, a chroes fawr arni i farcio lle mae’r trysor. 

.....

(Clic ar y ppt neu rhowch eich gwisg amdanoch).

Pwy sy’n gwybod pa fath o berson sydd ar y sgrîn/ ydyw i? Da iawn – môr leidr!  Sut  berson ydy môr leidr? (Gadewch i’r plant ymateb) Beth mae môr ladron yn ei wneud? (Gobeithio bydd rhywun y dweud eu bod yn chwilio am drysor!).

(Clic ar y ppt neu ddangos eich map). Er mwyn darganfod y trysor roedd angen map ar y môr ladron. Roedden nhw’n chwilio a chwilio nes oedden nhw’n dod o hyd i’r trysor. (Clic ar y ppt i weld llun o gist trysor).

Fedrwch chi ddyfalu sut oedd y môr leidr yn teimlo pan oedd o’n dod o hyd i’r trysor? (Wrth ei fodd, hapus iawn).

Ond wedyn... ar ôl iddo ddarganfod y trysor... be oedd yn digwydd wedyn? Oes gan rhywun syniad?

Lladron oedd y môr ladron! Nid nhw oedd biau’r trysor. Roedden nhw eisiau’r trysor, ond ar ôl ei gael o roedd heddlu’r cyfnod a morwyr eraill yn chwilio amdanyn nhw ym mhob man. Roedd diwedd bron iawn pob mor leidr yr un fath – roedden nhw’n cael eu dal, a’u crogi! Yyyyych! Ofnadwy. Roedden nhw wedi rhoi eu bryd ar gael bod yn gyfoethog, ond doedd y trysor wedi dod a dim hapusrwydd iddyn nhw o gwbl! 

Rodd y môr ladron wedi rhoi eu bryd ar drysor o aur ac arian a gemau gwerthfawr – Ydych chi’n meddwl ei fod o’n werth rhoi eich bywyd er mwyn ceisio cael trysor sy’n para dro? Na! Wrth gwrs ddim!
(Clic ar y ppt)

Mae’r Beibl yn dweud wrthyn ni i beidio â chasglu trysorau yn y byd yma. Mae nhw’n gallu cael eu difetha, ac mae lladron yn gallu dod â’u dwyn.  Mae’r Beibl yn dweud y dylen i gasglu trysorau i ni’n hunain yn y nefoedd – fydd dim byd yn difetha yno, a does dim lladron yno i ddwyn dim byd. 

Sut allwn ni gasglu trysor yn y nefoedd? Drwy gredu yn Iesu Grist a’i drystio fo bob dydd. Iesu ydy Mab Duw ac mae o’n ein caru ni’n fawr iawn. Gallwn gasglu trysor yn y nefoedd drwy ddweud mai Iesu ydy ‘bos’ ein bywyd ni a wedyn byw yn ufudd iddo (gwneud pethau sy’n plesio Duw.) A beth sydd yn plesio Duw? – Bod yn garedig at bobl eraill; bod yn ofalus ein bod ni ddim yn dweud pethau cas; dweud wrth bobl eraill am Iesu Grist ayyb.

(Clic ar y ppt) “Lle bynnag mae dy drysor di y bydd dy galon di.”

Gwna yn siŵr dy fod ti ddim fel y môr ladron oedd yn rhoi eu bryd ar drysor fyddai byth yn eu gwneud nhw’n hapus na bodlon. Rho di dy galon i Iesu Grist.  Os mai Iesu ydy dy drysor di, gei di byth dy siomi.

Gweddi

Ein Tad, Helpa ni i ddeall nad ydy trysor ac arian yn para am byth. Helpa ni i beidio â rhoi ein holl fryd ar fod yn gyfoethog. Diolch i ti am ddanfon Iesu Grist i’n byd ni, a diolch fod Iesu’n ein caru ni. Helpa ni i garu Iesu, ac i roi ein calon iddo fo; Iesu Grist ydy’r trysor mwyaf un. Amen 

